ACORDO DE COLABORACION ENTRE A CONSELLERIA DE SANIDADE E O
INSTITUTO TECNOLOXICO PARA O CONTROL DO MEDIO MARINO DE GALICIA
(INTECMAR) PARA “ANALISE DE BIOTOXINAS DENTRO DO CONTROL OFICIAL DE
MOLUSCOS BIVALVOS”

En Santiago de Compostela, a 30 de outubro de 2020
REUNIDOS:

Dunha parte, Don Julio Garcia Comesafa, conselleiro de Sanidade, en virtude das
facultades atribuidas no artigo 34 da Lei 1/1983, do 22 de febreiro, de normas reguladoras
da Xunta e da sua Presidencia, o Decreto 136/2019, do 10 de outubro, polo que se
establece a estrutura organica da Conselleria de Sanidade, e de conformidade co
establecido na la Lei 1/2016, de 18 de xaneiro, de transparencia e bo goberno e Galicia,
asi como na Lei 40/2015, do 1 de outubro, de réxime xuridico do sector publico.

E doutra, Dona Rosa M? Quintana Carballo, Conselleira do Mar e Presidenta do Instituto
Tecnoldxico para o Control do Medio Marifio de Galicia (en adiante Intecmar), con sede no
Peirao de Vilaxoan, s/n, Vilagarcia de Arousa, Pontevedra, en virtude das facultades
atribuidas no artigo 34 da Lei 1/1983, de 22 de febreiro, de normas reguladoras da Xunta e
da sua Presidencia, e na Lei 3/2004, do 7 de xufio, de creacién do Instituto Tecnoldxico
para o Control do Medio Marifio de Galicia.

En representacion das suas respectivas Consellerias, e de conformidade coas atribuciéns
conferidas na normativa indicada,

EXPONEN:

PRIMEIRO.- Con data 4/02/2016 as consellerias representadas neste acto, xunto
coas competentes en materia de Medio Ambiente e Ordenacion do Territorio, de Medio
Rural e de Economia, Emprego e Industria, asinaron un acordo de colaboracion para o
establecemento dunha Rede Integrada de Laboratorios de Interese en Saude Publica da
comunidade Auténoma de Galicia.

O obxecto do citado acordo de colaboracion foi o establecemento dunha Rede Integrada
de laboratorios (REDGALICIA), que permita o uso coordinado dos distintos laboratorios de
que dispofen os departamentos asinantes, e que xeren datos de interese para a saude
Publica.

Dita rede configurase como o instrumento de intercambio efectivo de informacion de
caracter técnico-cientifico no que participen diversos laboratorios publicos (entre eles o do
INTECMAR), no caso de que a informacion xerada ou a necesidade da sua intervencion
sexan de transcendental importancia para as actuacions a realizar en materia de saude
publica, xa sexan a realizacién de anadlises, a vixilancia ou o control da saude da
poboacion galega, directamente ou a través dos seus factores de risco ou determinantes.

Entre os laboratorios integrantes da Rede atépase o Laboratorio do Instituto Tecnoldxico
para o Control do Medio Marifio de Galicia (INTECMAR) dependente da Conselleria do
Mar.



SEGUNDO.- A clausula cuarta do acordo asinado o0 4/02/2016 determina os fins da
rede, entre os que figura “a provision de resultados analiticos fiables para a avaliacion e
vixilancia dos perigos relacionados coa saude ambiental, a seguridade alimentaria e as
enfermidades infecciosas, transmisibles, crénicas e xenéticas” asi como “o impulso e
utilizacion de técnicas novidosas de deteccion e identificacion de axentes bioldxicos e
quimicos, e a optimizacion das existentes, e calquera outra actividade que resulte de
interese para as partes integrantes da rede”.

TERCEIRO.- Tendo en conta o anterior, é de interese para as duas institucions ter
informaciéon puntual da situacion “sanitaria” das zonas de producion de moluscos de
Galicia, entendendo por tal o cofiecemento dos niveis de biotoxinas; o estatus
microbioldxico e o nivel de contaminantes quimicos que acontezan nas ditas zonas de
producion.

CUARTO.- As duas partes recofiecen que o Intecmar, ente de dereito publico,
adscrito a Conselleria do Mar, segundo o artigo 1.4 da lei 3/2004, de 7 de xufio, de
creacion do Instituto, conta cos medios e competencia técnica axeitadas para levar a cabo
os controis anteditos. O Intecmar (integrado na Rede Integrada de Laboratorios de
Interese en Saude Publica da comunidade Auténoma de Galicia) € o instrumento da
Comunidade Autonoma de Galicia para o exercicio das funciéns de control de calidade do
medio marifio, de aplicacidén das disposicidns legais en materia de control técnico-sanitario
dos produtos do mar, en materia de seguridade alimentaria e de asesoria técnico-cientifica
sobre pesca, marisqueo e acuicultura, no ambito das zonas de producion de moluscos en
augas da competencia da Comunidade Auténoma.

O Intecmar foi designado laboratorio oficial de referencia da Comunidade Auténoma de
Galicia para o control das biotoxinas marifias, dando asi cumprimento ao disposto no
Regulamento (UE) N° 854/2004 (modificado polo Regulamento UE 2017/625, do 15 de
marzo)

QUINTO.- A Conselleria de Sanidade, a través da Direccion Xeral de Saude
Publica, e o Intecmar, estan interesados en coordinar e promover actuacions que
contriblan a mellorar a proteccion da poboacion fronte aos riscos asociados ao consumo
de moluscos bivalvos que incumpren as disposicions vixentes.

Por outra banda, compre ter en conta que a Lei 14/2013, do 26 decembro, de
racionalizacion do sector publico autondmico, ten por obxecto a racionalizacion de todo o
sector publico autonémico e da actividade administrativa, asi como a adopciéon de medidas
dirixidas a unha maior eficiencia do gasto e a mellora da xestion do sector publico
autondmico. Baixo estas premisas determina que as relacions entre os 6rganos da
Administracion xeral da Comunidade Auténoma e as entidades instrumentais que integran
0 sector publico autonémico respondan aos principios de cooperacion, colaboracién e
asistencia reciprocas.

A tal fin, establece no artigo 8 o principio de autoprovision de bens e de servizos dentro do
propio sector publico, segundo o cal a Administracion xeral da Comunidade Auténoma e as
entidades instrumentais do sector publico realizaran as tarefas de interese publico que lles
corresponden cos medios dos que dispoia o sector publico autonémico, debendo acudir,
cando tales medios sexan insuficientes, & cooperacion, colaboracion e asistencia doutros
organos da Administracion xeral da Comunidade Autonoma ou doutras entidades do sector
publico autondmico que si dispofian dos medios dos que precisan.



O artigo 10 da citada lei 14/2013, recolle entre os procedementos e instrumentos para
materializar dito principio o establecemento de “acordos de colaboracién ou cooperacion
para o desemperio conxunto de tarefas comuns”.

En virtude do exposto, as partes comparecentes acordan subscribir este acordo, que
someten as seguintes

CLAUSULAS
PRIMEIRA.- Obxecto.

Constitle ao obxecto do presente instrumento, no marco da Rede de Laboratorios
constituida o 4 de febreiro de 2016, establecer unha lina especifica de colaboracion entre a
Conselleria de Sanidade e Intecmar, que posibilite a transmision bidireccional da
informacion relativa a biotoxinas, criterios microbioloxicos (salmonella e vibrio), norovirus,
dioxinas de PCB’s e metais pesados dos moluscos bivalvos procedentes das rias galegas
e a realizacidn de analises de biotoxinas para o control sanitario dos moluscos bivalvos
procedentes de establecementos da Comunidade Auténoma de Galicia, facilitando o
exercicio das competencias de control sanitario atribuidas a Conselleria de Sanidade e &
Conselleria do Mar.

O presente acordo substitue e deixa sen efecto o asinado polas partes con data 1/10/19.
SEGUNDA.-Obrigas do Intecmar.

O Intecmar, como laboratorio oficial de referencia na nosa Comunidade Auténoma e
integrante de REDGALICIA, comprométese a:

a) Transmitir informacion nos supostos e de conformidade co establecido no Anexo do
presente acordo.

b) Realizar as analiticas de toxinas lipofilicas, andlise de toxicidade tipo PSP e analise de
toxicidade de tipo ASP polos respectivos métodos de referencia.

TERCEIRA.- Obrigas da Conselleria de Sanidade
A Conselleria de Sanidade comprométese a:

a) Intercambiar informacion nos supostos e de conformidade co establecido no Anexo do
presente acordo.

b) Realizar, a través dos seus Servizos de Inspeccion de Saude Publica, a toma de
mostras e remitilas ao laboratorio do Intecmar.

c) Colaborar no financiamento do custe da realizacién das analiticas convenidas, de
conformidade co establecido na clausula quinta do presente acordo.



CUARTA.- Coordinaciéon e medios.

O desenvolvemento destas actividades realizarase polas unidades administrativas
correspondentes, que seran coordinadas polas Direccions do Intecmar e de Saude
Publica, respectivamente.

O laboratorio do Intecmar destinara a infraestrutura, asi como os recursos humanos e
materiais necesarios para a realizacion e o cumprimento dos fins deste convenio.

QUINTA.- Financiamento.

A Conselleria de Sanidade comprométese a colaborar na cobertura dos gastos xerados
pola realizacion de 200 analiticas, ata un maximo de trinta mil euros (30.000 €) anuais, a
razon de 150€/analise, con cargo a aplicacion 1202.413A.661.01 dos orzamentos xerais
da Comunidade Autbnoma Galega para os anos 2020,2021,2022,2023 e 2024.

Dita cantidade unicamente cubre unha parte dos gastos xerados pola realizacién das
analiticas, sendo a outra parte asumida polo propio Intecmar coa aplicacion dos seus
medios e recursos.

Realizarase un pago unico coa certificacion das analiticas realizadas por INTECMAR para
a Conselleria de Sanidade e o correspondente OK de conformidade por parte desta.

Os fondos comprometidos quedan desglosados do seguinte xeito e importe:

Anualidade Orzamento
2020 30.000,00 €
2021 30.000,00 €
2022 30.000,00 €
2023 30.000,00 €
2024 30.000,00 €

TOTAL 150.000,00 €

A devandita transferencia instrumentarase a través dos correspondentes documentos
contables que permitan as achegas entre organismos da Xunta de Galicia (Art. 64.1.g do
Decreto Lexislativo 1/1999, do 7 de outubro, polo que se aproba o texto refundido da Lei
de Réxime Financeiro e Orzamentario de Galicia).

Os pagamentos realizaranse mensualmente -dependendo o importe a abonar en funcién
do numero de analiticas efectuadas por Intecmar-, unha vez que a Conselleria de
Sanidade emita o informe de conformidade a memoria que presente Intecmar, que incluira
os traballos desenvolvidos no mes de referencia. A memoria xunto coa solicitude de
pagamento debera presentarse dentro dos dez primeiros dias do mes seguinte ao periodo
que se refira.



SEXTA.- Comisiéon de seguimento:

Para o seguimento e avaliacion do desenvolvemento do presente convenio, establécese
unha comision de planificacion, seguimento, desenvolvemento e control.

Esta comision constituirase no prazo dun mes dende a sinatura do convenio e estara
formada polos titulares das Direccions do Intecmar e da Direccion Xeral de Saude Publica
e duas persoas designadas por cada unha das direccions.

Reunirase como minimo unha vez durante a vixencia do acordo e sempre que o solicite
unha das partes, e os acordos adoptaranse por unanimidade.

Sera competencia da devandita comision:
- Incidir e impulsalo seguimento e desenvolvemento do acordo.

- Coniecer e aprobalos obxectivos e custos que se fixen para cada exercicio orzamentario e
que formaran parte do anexo programatico.

- Resolvelos problemas de interpretacion que poidan xurdir na execucion do convenio.

O seu funcionamento axustarase o establecido na Lei 40/2015, do 1 de outubro, de réxime
xuridico do sector publico. No suposto de desacordo entre as partes que compofien esta
comisién, o Conselleiro de Sanidade resolvera as distintas cuestiéons que foran obxecto de
diverxencia.

SETIMA.- Natureza Xuridica

O presente acordo constitie o instrumento xuridico polo que se regula a actividade a
desenvolver por cada unha das partes asinantes, consonte o artigo 14 da da Lei 14/2013,
do 26 de decembro, en relacién co artigo 8 da Lei 16/2010, de 17 de decembro, de
Organizacion e Funcionamento da Administracion Xeral e do sector publico autonémico de
Galicia.

Tamén resultara de aplicacion os artigos 47 e concordantes da citada lei 16/2010 no que
atinxe ao réxime xuridico do medio propio que vai a desenvolver as actividades propias do
obxecto do presente acordo.

Tratase dun instrumento xuridico de natureza administrativa excluido da aplicacion da Lei
9/2017, de 8 de novembro, de Contratos do Sector Publico, de conformidade co previsto
no artigo 6.3 da mesma.

En defecto de normas especificas, as actividades realizadas baixo este acordo seranlle de
aplicacion os principios inspiradores das citadas normas legais para resolver as dubidas e
lagoas que puideran producirse. E especificamente, no caso das discrepancias que se
poidan producir no cumprimento e execucion do presente acordo de colaboracion
resolveranse nos termos previstos no artigo 18.3 da Lei 14/2013, de 26 de decembro, en
relacion co artigo 13 da Lei 16/2010 do 17 de decembro.



OITAVA .- Vixencia

Este acordo producira efectos durante catro anos a contar desde a sua sinatura.
NOVENA.- Causas de resolucion

Sera causa da resolucién do presente convenio:

- O incumprimento total ou parcial dalgunha das suas clausulas ou alteracion esencial do
seu contido sen o consentimento de ambalas duas partes.

- O mutuo acordo entre as partes.

En calquera caso, ambas partes se comprometen a adoptar as medidas oportunas que
garantan a finalizacion dos traballos que se tiveran iniciado.

DECIMA.- Publicidade e Rexistro de Convenios

O presente Convenio sera obxecto de inscricion no Rexistro de Convenios da Xunta de
Galicia, nos termos previstos no Decreto 126/2006, do 20 de xullo, polo que se regula o
Rexistro de Convenios da Xunta de Galicia.

En proba de conformidade, asinase este acordo, por duplicado exemplar, no lugar e data
indicados anteriormente.

POLA CONSELLERIA DE SANIDADE POLO INTECMAR

Asdo.: Julio Garcia Comesana Asdo.: Rosa M? Quintana Carballo



ANEXO PROGRAMATICO

1°.- Transmisién de informacién:

a)

b)

c)

d)

e)

Biotoxinas: O Intecmar remitird & Direccién Xeral de Saude Publica a informacién
que se relaciona a continuacion, por e-mail ou por calquera outro medio de
transmision rapida que se acorde polas duas partes:

- Informe diario de resultados analiticos de vixilancia de biotoxinas nas zonas de
producion.

- Resolucions actualizadas diariamente de aperturas e peches de zonas de
producion.

- Informacion puntual acerca de calquera modificacion que se produza nas zonas
de producion no que o control de biotoxinas se refire.

Control microbioléxico: Transmisién de informacion da calidade microbioldxica
das augas incluindo o control do Vibrio parahaemolitico e de Salmonella spp.,
indicando o plan establecido para o mesmo. Asi mesmo, a Conselleria de
Sanidade comprométese a proporcionar informacién acerca de calquera problema
puntual detectado no ambito das suas competencias e a realizar as investigacion e
seguimentos que considere oportunos no referente a calquera problema producido
por este tipo de microorganismos.

Dioxinas-PCBs: Como consecuencia dos problemas xurdidos no contexto
europeo, existindo un acordo de control de furanos/PCB’s, a Conselleria de
Sanidade colaborara co Intecmar na obtencion de informacién do contido destas
substancias nos moluscos das rias galegas.

Norovirus: O Intecmar remitira a Direccidon Xeral de Saude Publica a informacion
relativa aos resultados das mostraxes que para a determinacién destes axentes se
realicen no antedito laboratorio.

Metais pesados e hidrocarburos: Ao abeiro do disposto na regulacion europea
que recolle este aspecto, o Intecmar e a Conselleria de Sanidade colaboraran na
obtencion de informacion acerca do contido en metais pesados nos moluscos, por



medio de analiticas a estes produtos que vai a realizar o Intecmar. Asi mesmo, a
Conselleria de Sanidade remitira a informacion que sobre este tema acade, logo
dos controis realizados no mercado e nas industrias.

f) Apoio a novas tecnoloxias: A Conselleria de Sanidade comprométese a apoiar e
promover a implantacién de novas técnicas analiticas para o control da calidade
sanitaria das augas das zonas de producion de moluscos bivalvos que supofan un
avance de efectividade demostrada neste campo.

2°.- Presentacion de servizos:

O Intecmar comprométese a realizacion dun numero aproximado de 200 analises
combinada nunha mesma mostra, de toxinas lipofilicas, analise de toxicidade tipo PSP e
analise de toxicidade de tipo ASP polos respectivos métodos de referencia de moluscos
procedentes de diferentes establecementos desta Comunidade Auténoma, dentro do
Control da Salubridade de Moluscos que a Direccion Xeral de Saude Publica esta levando
a cabo.

